
TA’LIM TIZIMINI 
RIVOJLANTIRISHDA 
PEDAGOGIK 
PROGNOSTIKANING NAZARIY-
METODOLOGIK ASOSLARI VA 
METODIK IMKONIYATLARI
Sharipova Shaxnoza Xasanovna
Iqtisodiyot va pedagogika universiteti Samarqand kampusi
Pedagogika kafedrasi dotsenti (PhD)

Annotatsiya: Mazkur maqolada ta’lim tizimini rivojlantirishda pedagogik prognostikaning nazariy-metodologik asoslari 
hamda uning metodik imkoniyatlari ilmiy jihatdan tahlil qilinadi. Pedagogik prognostikaning ta’lim jarayonlarini oldindan 
belgilash, rejalashtirish va samarali boshqarishdagi o‘rni asoslab beriladi. Shuningdek, prognozlash jarayonida qo‘llani
ladigan zamonaviy metodlar, ularning o‘ziga xos xususiyatlari va amaliy qo‘llanish mexanizmlari yoritiladi. Ta’lim tizimini 
modernizatsiya qilish sharoitida prognostik yondashuvlarning ta’lim sifati va samaradorligini oshirishdagi roli ochib beri
ladi. Tadqiqot natijalari pedagogik prognostikaning ta’lim tizimini barqaror rivojlantirishda muhim ilmiy-amaliy vosita 
ekanini ko‘rsatadi.

Kalit so‘zlar: pedagogik prognostika, nazariy-metodologik asoslar, prognozlash metodlari, ta’lim tizimini rivojlantirish, 
ta’lim jarayonlarini prognozlash, ilmiy-pedagogik tadqiqot metodlari, innovatsion yondashuvlar, ta’lim samaradorligi, bosh-
qaruv mexanizmlari, metodik imkoniyatlar.
Abstract: This article presents a scientific analysis of the theoretical and methodological foundations of pedagogical 
prognostics and its methodological potential in developing the education system. The role of pedagogical prognostics in 
forecasting, planning, and effectively managing educational processes is substantiated. Modern forecasting methods, 
their specific features, and mechanisms of practical application are discussed. Particular attention is paid to the signifi-
cance of prognostic approaches in the modernization of education and their contribution to improving educational quality 
and effectiveness. The findings demonstrate that pedagogical prognostics is an important scientific and practical instru-
ment for the sustainable development of the education system.

Key words: pedagogical prognostics, methodological approaches, forecasting methods, education system, educational 
development, innovative approaches, educational effectiveness, pedagogical analysis, forecasting technologies, metho
dology.
Аннотация: В статье представлен научный анализ теоретико-методологических основ педагогической прогно-
стики и её методических возможностей в развитии системы образования. Обоснована роль педагогической про-
гностики в прогнозировании, планировании и эффективном управлении образовательными процессами. Осве-
щены современные методы прогнозирования, их особенности и механизмы практического применения. Особое 
внимание уделено значению прогностических подходов в условиях модернизации системы образования и их вли-
янию на повышение качества и эффективности обучения. Результаты исследования показывают, что педагогиче-
ская прогностика является важным научно-практическим инструментом устойчивого развития образовательной 
системы.

Ключевые слова: педагогическая прогностика, методологические подходы, методы прогнозирования, система 
образования, развитие образования, инновационные подходы, эффективность образования, педагогический 
анализ, технологии прогнозирования, методология.

KIRISH
Ilmiy prognozlash metodlari pedagogik jarayonlarning kelajakdagi rivojlanishini oldindan aniqlashda eng 

ishonchli ilmiy yondashuvlardan biri hisoblanadi. Ushbu metodlar pedagogik hodisa va jarayonlarni subyektiv 
taxminlar asosida emas, balki obyektiv ma’lumotlar, statistik ko‘rsatkichlar hamda pedagogik qonuniyatlarga 
tayangan holda bashorat qilish imkonini beradi. Pedagogika fanida ilmiy prognozlash ta’lim sifatini oshirish, 
o‘quv-tarbiya jarayonini samarali boshqarish hamda pedagog kadrlar tayyorlash tizimini rivojlantirishga xizmat 
qiladi [5, 76].

MAVZUGA OID ADABIYOTLAR SHARHI
Pedagogik prognostika ta’lim tizimini ilmiy asosda rivojlantirish, ta’lim jarayonlarini rejalashtirish hamda 

boshqaruv qarorlarini qabul qilishda muhim metodologik yo‘nalishlardan biri hisoblanadi. Xorijiy va mahalliy 
ilmiy adabiyotlarda pedagogik prognozlashning nazariy asoslari, ta’lim sifati monitoringi, pedagogik modellash
tirish hamda innovatsion yondashuvlarning samaradorligi keng yoritilgan.

J. Hattie ta’lim natijalarini tahlil qilish va baholash orqali ta’lim samaradorligini oshirishning ilmiy asosla-
rini ishlab chiqqan bo‘lsa, P. Black va D. Wiliam formatif baholash hamda pedagogik monitoringning o‘quv 
jarayonini prognozlashdagi ahamiyatini asoslab bergan. P. Mishra va M. J. Koehler esa zamonaviy ta’limda 
texnologik, pedagogik va mazmuniy bilimlarning integratsiyasini yoritib, prognozlash jarayonida innovatsion 
yondashuvlarning muhimligini ko‘rsatgan.

Shuningdek, L. S. Vygotskiy, J. Bruner va J. Deweyning ilmiy qarashlarida ta’lim jarayonining rivojlanish 
qonuniyatlari, shaxs rivojlanishi hamda pedagogik faoliyatni ilmiy asosda tashkil etish masalalari tahlil qilingan. 
Mazkur nazariy yondashuvlar pedagogik prognostikaning metodologik asoslarini shakllantirishda muhim ilmiy 
manba bo‘lib xizmat qiladi.

Biroq mavjud tadqiqotlarda pedagogik prognostikaning ta’lim tizimini strategik rivojlantirishdagi metodik 
imkoniyatlari va prognozlash metodlarining kompleks qo‘llanilishiga oid masalalar yetarli darajada tizimlashti
rilmagan. Shu sababli ushbu tadqiqotda pedagogik prognostikaning nazariy-metodologik asoslari hamda uning 
ta’lim tizimini rivojlantirishdagi metodik imkoniyatlari ilmiy jihatdan tahlil qilinadi.

TADQIQOT METODOLOGIYASI
Pedagogik amaliyotda ilmiy prognozlash metodlari ko‘pincha statistik tahlil, pedagogik monitoring va peda-

gogik modellashtirish metodlari bilan uzviy bog‘liq holda qo‘llaniladi. Statistik tahlil orqali ta’lim jarayoniga oid 
miqdoriy ma’lumotlar, talabalar reyting natijalari, fanlar bo‘yicha o‘zlashtirish ko‘rsatkichlari, pedagogik amaliyot 
baholari, davomat, mustaqil ishlarni bajarish darajasi tizimli ravishda tahlil qilinadi. Ushbu ko‘rsatkichlarning bir 
necha o‘quv yillari davomida o‘zgarish dinamikasi aniqlanib, ta’lim natijalaridagi barqaror yoki salbiy tendensi-
yalar aniqlanadi [7, 12].

Masalan, pedagogika yo‘nalishida tahsil olayotgan talabalarning “Pedagogika nazariyasi” fani bo‘yicha 
3-4  yil davomida olingan reyting natijalari tahlil qilinsa, ayrim yillarda bilim sifati oshib borayotgani, ayrim 
yillarda esa pasayish kuzatilishi mumkin. Ayniqsa, pedagogik amaliyot baholarining pasayishi talabalarning 
nazariy bilimlarni real ta’lim jarayoniga tatbiq etishda qiyinchiliklarga duch kelayotganini ko‘rsatadi. Ilmiy prog-
nozlash yordamida, agar mavjud sharoitlar o‘zgarmasa, kelgusi o‘quv yillarida ham ushbu holat saqlanib qolishi 
bashorat qilinadi. Natijada o‘quv rejasiga qo‘shimcha amaliy mashg‘ulotlar kiritish, metodik seminarlar tashkil 
etish zarurati asoslab beriladi.

Pedagogik monitoring ilmiy prognozlashning muhim tarkibiy qismi bo‘lib, ta’lim jarayonining holatini 
muntazam va uzluksiz kuzatishga imkon beradi. Monitoring natijalari pedagogik jarayondagi ijobiy yoki salbiy 
o‘zgarishlarni erta aniqlash imkonini yaratadi. Masalan, birinchi kurs talabalari bilan o‘tkazilgan kirish diagnosti-
kasi ularning boshlang‘ich tayyorgarlik darajasini ko‘rsatadi. Agar monitoring jarayonida talabalarning faolligi va 
o‘zlashtirish darajasi bosqichma-bosqich oshib borayotgan bo‘lsa, yakuniy nazorat natijalarining ijobiy bo‘lishi 
prognoz qilinadi. Aksincha, monitoring davomida sustlik aniqlansa, ta’lim jarayoniga o‘z vaqtida tuzatishlar 
kiritish imkoniyati paydo bo‘ladi [8, 15].

Ilmiy prognozlashda pedagogik modellashtirish metodi alohida ahamiyat kasb etadi. Modellashtirish peda-
gogik jarayonning soddalashtirilgan, ammo mazmunan muhim tomonlarini aks ettiruvchi modelini yaratish orqali 
turli rivojlanish ssenariylarini oldindan baholash imkonini beradi. Masalan, pedagogika yo‘nalishida kredit-modul 
tizimi joriy etilganda, modellashtirish orqali talabalarning mustaqil ta’limga ajratilgan vaqti, o‘qituvchi va talaba 
o‘rtasidagi o‘zaro aloqalar hamda baholash mexanizmlarining ta’lim natijalariga ta’siri prognoz qilinadi. Agar 
model natijalari mustaqil ta’lim ulushining ortishi bilan bilim sifati pasayishini ko‘rsatsa, qo‘shimcha nazorat va 
maslahat mexanizmlari joriy etilishi rejalashtiriladi [3, 31].

TAHLIL VA NATIJALAR
Ilmiy prognozlash metodlari pedagogik qarorlar qabul qilishda ham muhim asos bo‘lib xizmat qiladi. O‘quv 

reja va dasturlarni yangilash, yangi fanlarni joriy etish yoki pedagogik texnologiyalarni o‘zgartirishdan oldin prog-
nozlash natijalari tahlil qilinadi. Masalan, “Raqamli pedagogika” yoki “Inklyuziv ta’lim asoslari” fanlarini peda-
gogika yo‘nalishiga kiritishdan avval, talabalarning ehtiyojlari, o‘qituvchilarning tayyorgarligi va moddiy-texnik 
baza holati baholanadi hamda ushbu fanlarning ta’lim sifatiga ta’siri ilmiy prognoz asosida aniqlanadi [1, 1025].

1-jadval: Pedagogikada ilmiy prognozlash metodlarining tavsifi

Metod nomi Qo‘llanilish sohasi Asosiy ma’lumot manbai Prognoz natijasi

Statistik tahlil Ta’lim natijalari Reyting, baholar, testlar Bilim sifatining istiqboli

Pedagogik monitoring O‘quv jarayoni Davomat, faollik, topshiriqlar Rivojlanish dinamikasi

Pedagogik modellashtirish Ta’lim tizimi O‘quv reja, yuklama Rivojlanish ssenariylari

Diagnostik tahlil Talaba shaxsi Kirish/yakuniy nazorat Individual rivojlanish

Demak, ilmiy prognozlash metodlari pedagogik jarayonning turli jihatlarini qamrab olib, ularni kompleks 
baholash imkonini beradi.

Pedagogik ilmiy prognozlash sxemasi pedagogik jarayon to‘g‘risidagi boshlang‘ich empirik ma’lumotlarni 
yig‘ishdan boshlanadi. Boshlang‘ich ma’lumotlar diagnostika va monitoring natijalari asosida shakllantiriladi. 
Diagnostika orqali ta’lim oluvchilarning bilim, ko‘nikma va kompetensiyalari darajasi aniqlansa, monitoring 
yordamida ushbu ko‘rsatkichlarning vaqt davomida o‘zgarish dinamikasi kuzatib boriladi. Aynan shu bosqich 
prognozlashning ilmiy asoslanganligini ta’minlovchi muhim poydevor hisoblanadi [9, 34].

Keyingi bosqichda to‘plangan ma’lumotlar statistik va sifat jihatdan tahlil qilinadi. Statistik tahlil miqdoriy 
ko‘rsatkichlarning o‘sish yoki pasayish dinamikasini aniqlashga xizmat qilsa, sifat tahlili pedagogik jarayon-
ning mazmuniy jihatlarini, o‘quvchilarning motivatsiyasi, faolligi va o‘qitish metodlarining samaradorligini baho-
lash imkonini beradi. Ushbu tahlillar natijasida ta’lim jarayonida mavjud bo‘lgan barqaror yoki beqaror holatlar 
aniqlanadi.

Statistik va sifat tahlili natijalariga asoslanib, pedagogik jarayondagi rivojlanish tendensiyalari aniqlanadi. 
Tendensiyalarni aniqlash pedagogik hodisalarning tasodifiy emas, balki ma’lum qonuniyatlar asosida rivojla-
nayotganini ko‘rsatadi. Masalan, o‘quvchilarning mustaqil ishlash ko‘nikmalarining izchil oshib borishi yoki, 
aksincha, amaliy faoliyatda qiyinchiliklar kuchayib borishi aniq tendensiya sifatida baholanadi.

Keyingi bosqichda aniqlangan tendensiyalar asosida pedagogik model yaratiladi. Pedagogik model real 
ta’lim jarayonining soddalashtirilgan, ammo mazmunan muhim jihatlarini o‘zida aks ettiradi. Ushbu model orqali 
pedagogik tizimning turli rivojlanish variantlari nazariy jihatdan sinovdan o‘tkaziladi. Model yaratish bosqichi 
prognozlash jarayonining eng muhim ilmiy bosqichlaridan biri bo‘lib, u pedagogik qarorlarning puxta asosla
nishini ta’minlaydi [6, 19].

Pedagogik modelga tayangan holda rivojlanish ssenariylari ishlab chiqiladi. Ssenariylar pedagogik jara
yonning optimistik, real va riskli variantlarini o‘z ichiga olishi mumkin. Masalan, agar qo‘shimcha metodik yordam 
ko‘rsatilsa - ijobiy ssenariy, mavjud sharoit saqlanib qolsa - real ssenariy, muammolar e’tibordan chetda qolsa 
- salbiy ssenariy shakllantiriladi. Bu bosqich pedagogik jarayonni boshqarishda muqobil variantlarni oldindan 
ko‘rib chiqish imkonini beradi.

Yakuniy bosqichda prognoz natijalariga asoslangan pedagogik qarorlar qabul qilinadi. Ushbu qarorlar 
o‘quv reja va dasturlarni takomillashtirish, pedagogik texnologiyalarni yangilash, qo‘shimcha resurslar ajratish 
yoki pedagogik yondashuvlarni o‘zgartirish kabi chora-tadbirlarni o‘z ichiga oladi. Natijada prognozlash peda-
gogik faoliyatni faqat tavsiflovchi emas, balki boshqaruvchi vositaga aylantiradi.

Ushbu sxema pedagogik ilmiy prognozlashning bosqichma-bosqich, uzviy va tizimli xarakterga ega ekanini 
ko‘rsatadi hamda pedagogik jarayonlarni ilmiy asosda rejalashtirish va boshqarish imkonini beradi.

Xulosa qilib aytganda, pedagogikada qo‘llaniladigan ilmiy prognozlash metodlari ta’lim jarayonini ilmiy 
asosda boshqarish, mavjud va kutilayotgan muammolarni oldindan aniqlash hamda istiqboldagi rivojlanish 
yo‘nalishlarini belgilashda muhim metodologik vosita hisoblanadi. Ushbu metodlardan izchil va maqsadli foyda-
lanish pedagogika ta’limining sifatini oshirish, ta’lim natijalarining barqarorligini ta’minlash va pedagogik faoliyat 
samaradorligini yuksaltirishga xizmat qiladi.

Umumilmiy metodlar pedagogik prognostikaning mantiqiy va nazariy asosini tashkil etib, pedagogik hodisa 
va jarayonlarni ilmiy bilishning universal yo‘llarini ta’minlaydi. Ushbu metodlar pedagogik prognozlashda hodi
salarni tasodifiy baholashdan voz kechib, ularni sabab-oqibat bog‘liqligi, tizimlilik, izchillik va mantiqiy asoslan-
ganlik nuqtai nazaridan o‘rganish imkonini beradi. Natijada pedagogik prognozlar subyektiv fikrlarga emas, 
balki ilmiy tahlilga asoslanadi [2, 22].

Pedagogik prognozlashda umumilmiy metodlardan foydalanish, avvalo, pedagogik jarayonning murakkab 
va ko‘p omilli tabiatini hisobga olish imkonini yaratadi. Ta’lim-tarbiya jarayonida natijaga ta’sir etuvchi omillar 
soni ko‘p bo‘lgani sababli, ularni alohida va yaxlit holda tahlil qilish zarur bo‘ladi. Umumilmiy metodlar aynan 
shu vazifani bajarib, pedagogik prognozlarning ishonchliligi va aniqligini oshiradi.

Pedagogik prognozlashda eng ko‘p qo‘llaniladigan umumilmiy metodlar qatoriga tahlil va sintez, induk-
siya va deduksiya, taqqoslash, umumlashtirish hamda analogiya metodlari kiradi. Ushbu metodlar pedagogik 

jarayonni chuqur anglash, uning hozirgi holatini to‘g‘ri baholash va kelajakdagi rivojlanishini bashorat qilish 
imkonini beradi [4, 45].

Tahlil va sintez metodlari pedagogik prognozlashning asosiy mantiqiy vositalaridan biri hisoblanadi. Tahlil 
metodi pedagogik hodisani alohida tarkibiy qismlarga ajratib o‘rganishga xizmat qiladi. Masalan, tarbiyaviy ishlar 
samaradorligini prognozlash jarayonida, avvalo, alohida omillar - oila muhiti, sinf jamoasining ijtimoiy-psixologik 
holati, o‘qituvchining shaxsiy va kasbiy fazilatlari, tarbiyaviy tadbirlarning mazmuni va ularni o‘tkazish shakllari 
alohida-alohida tahlil qilinadi. Har bir omilning tarbiyaviy natijaga ta’sir darajasi aniqlanadi [3, 28].

Sintez metodi esa ushbu omillarni yagona tizim sifatida birlashtirib, ularning umumiy ta’sirini baholash 
imkonini beradi. Masalan, agar oila muhiti ijobiy bo‘lsa, biroq sinf jamoasida nizolar mavjud bo‘lsa, sintez nati-
jasida tarbiyaviy ishlarning kutilgan darajada samarali bo‘lmasligi prognoz qilinadi. Shu asosda sinf jamoasini 
mustahkamlashga qaratilgan tarbiyaviy choralar oldindan rejalashtiriladi.

Induksiya va deduksiya metodlari pedagogik prognozlashda umumiy va xususiy bilimlar o‘rtasidagi uzviy 
bog‘liqlikni aniqlashga xizmat qiladi. Induksiya metodi orqali alohida pedagogik holatlar asosida umumiy xulo-
salar chiqariladi. Masalan, bir nechta sinflarda o‘tkazilgan kuzatuvlar natijasida tarbiyaviy tadbirlarda faol 
ishtirok etgan o‘quvchilarning ijtimoiy faolligi oshgani aniqlansa, ushbu xususiy holatlardan kelib chiqib, tarbi-
yaviy faoliyatning umumiy samaradorligi haqida xulosa chiqariladi [2, 57].

Deduksiya metodi esa umumiy pedagogik qonuniyatlardan kelib chiqib, aniq pedagogik vaziyatlarning 
rivojlanishini bashorat qilish imkonini beradi. Masalan, “o‘quvchilarning jamoaviy faoliyatga jalb etilishi ularning 
ijtimoiylashuvini kuchaytiradi”, degan umumiy pedagogik qoida asosida ma’lum bir sinfda guruhli va jamoaviy 
ishlardan foydalanish natijasida ijtimoiy muhit yaxshilanishi prognoz qilinadi. Bu esa pedagogik qarorlarni 
oldindan asoslashga xizmat qiladi.

Umumilmiy metodlardan biri bo‘lgan taqqoslash metodi pedagogik jarayonlarni turli sharoitlarda solish
tirish orqali ularning rivojlanish istiqbollarini aniqlashda muhim ahamiyat kasb etadi. Masalan, shahardagi 
va qishloq hududidagi maktablarda olib borilgan tarbiyaviy ishlar natijalari taqqoslanib, qaysi sharoitda qaysi 
metodlar samaraliroq ekani aniqlanadi. Ushbu taqqoslash natijalari asosida boshqa ta’lim muassasalarida ham 
moslashtirilgan tarbiyaviy modelni joriy etish imkoniyati prognoz qilinadi [11, 63].

Umumlashtirish va analogiya metodlari ham pedagogik prognozlashda muhim o‘rin tutadi. Umumlash
tirish metodi orqali alohida pedagogik faktlar va holatlar asosida yagona xulosa shakllantiriladi. Masalan, turli 
fan o‘qituvchilari faoliyatini tahlil qilish natijasida samarali pedagogik yondashuvlarning umumiy xususiyat-
lari aniqlanadi va kelgusida boshqa o‘qituvchilar faoliyatida ham shu yondashuvlar samarali bo‘lishi prognoz 
qilinadi [10, 27].

Analogiya metodi esa o‘xshash pedagogik vaziyatlar asosida kelajakdagi ehtimoliy natijalarni oldindan 
baholash imkonini beradi. Masalan, bir maktabda muvaffaqiyatli joriy etilgan tarbiyaviy loyiha boshqa maktab 
sharoitida ham ijobiy natija berishi mumkinligi analogiya asosida bashorat qilinadi. Biroq bu metoddan foyda
lanishda pedagogik sharoitlarning o‘xshash va farqli jihatlarini hisobga olish zarur, aks holda prognoz xatolikka 
olib kelishi mumkin [4, 61].

2-jadval: Umumilmiy metodlarning pedagogik prognozlashdagi o‘rni

Metod nomi Pedagogik vazifasi Prognozlashdagi ahamiyati

Tahlil Hodisani tarkibiy qismlarga ajratish Muammo manbalarini aniqlash

Sintez Tarkibiy qismlarni birlashtirish Yaxlit prognoz ishlab chiqish

Induksiya Xususiy holatlardan umumiy xulosa Tendensiyalarni aniqlash

Deduksiya Umumiy qonuniyatlardan xulosa chiqarish Aniq vaziyatni bashorat qilish

Taqqoslash Turli sharoitlarni solishtirish Eng samarali modelni tanlash

Jadvaldan ko‘rinib turibdiki, umumilmiy metodlar pedagogik prognozlash jarayonida bir-birini to‘ldirgan 
holda qo‘llaniladi va pedagogik qarorlarning ilmiy asoslanganligini ta’minlaydi.

XULOSA VA TAKLIFLAR
Pedagogikada prognozlashning umumilmiy metodlari pedagogik hodisa va jarayonlarni chuqur tahlil qilish, 

ularning ichki bog‘liqligini aniqlash va kelajakdagi rivojlanishini asosli tarzda bashorat qilish imkonini beradi. 
Ushbu metodlardan maqsadli va tizimli foydalanish pedagogik prognostikaning ilmiy darajasini oshiradi hamda 
ta’lim-tarbiya jarayonining samaradorligini ta’minlashga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


